ՆԱԽԱԳԻԾ

Հայաստանի հանրապետության կառավարություն

 որոշում
____ _______________ 201_ թիվ ____-Ն
ՀԻՊՈՏԵԿԱՅԻՆ ՎԱՐԿԻ ՍՊԱՍԱՐԿՄԱՆ ՀԱՄԱՐ ՎՃԱՐՎԱԾ ՏՈԿՈՍՆԵՐԻ ԳՈՒՄԱՐՆԵՐԻ ՉԱՓՈՎ ՖԻԶԻԿԱԿԱՆ ԱՆՁԱՆՑ ԿՈՂՄԻՑ ՎՃԱՐՎԱԾ ԵԿԱՄՏԱՅԻՆ ՀԱՐԿԻ ԳՈՒՄԱՐՆԵՐԻ ՓՈԽՀԱՏՈՒՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
 
Հիմք ընդունելով Հայաստանի Հանրապետության հարկային օրենսգրքի 160-րդ հոդ​վածի 5-րդ մասը` Հայաստանի Հանրապետության կառա​վա​րությունը որոշում է.
1. Սահմանել հիպոտեկային վարկի սպասարկման համար վճարված տոկոսների գումար​ների չափով ֆիզիկական անձանց կողմից վճարված եկամտային հարկի գումար​ների փոխհատուցման կարգը` համաձայն հավել​վածի:
2. Սահմանել, որ հիպո​տե​կա​յին վարկի սպասարկման համար վճարվող վճարված տոկոսների գումարների չափով վարձու աշխատողի, անհատ ձեռնարկատիրոջ և նոտարի կողմից 2014, 2015, 2016 և 2017 թվականների հաշվետու եռամսյակների (տարվա) համար վճարված եկամտային հարկի գումարները վերադարձվում են սույն որոշմամբ սահմանված կարգով:
3. Սույն որոշումն ուժի մեջ է մտնում 2018 թվականի հունվարի 1-ից: Սույն որոշման հավելվածով սահմանված` տվյալ վարկառուի կողմից հաշ​վե​տու եռամսյակի ընթացքում վճար​ված տոկոս​ների մասին ԱՔՌԱ վարկային բյուրոյի կողմից Հայաստանի Հանրա​պետու​թյան կառավա​րու​թյանն առընթեր պետական եկամուտների կոմիտե ներ​կա​յաց​վող տեղե​կատ​վու​թյան հիման վրա հիպոտեկային վարկի սպասարկման համար վճարված տոկոս​ների գումար​ների չափով ֆիզիկական անձանց կողմից վճարված եկամտային հարկի գումար​​ների փոխհատուցման դրույթը ուժի մեջ է մտնում 2019 թվականի հունվարի 1-ից:
Հավելված
ՀՀ կառավարության 201_ թվականի

_______________  ____ N ____-Ն որոշման
ԿԱՐԳ

ՀԻՊՈՏԵԿԱՅԻՆ ՎԱՐԿԻ ՍՊԱՍԱՐԿՄԱՆ ՀԱՄԱՐ ՎՃԱՐՎԱԾ ՏՈԿՈՍՆԵՐԻ ԳՈՒՄԱՐՆԵՐԻ ՉԱՓՈՎ ՖԻԶԻԿԱԿԱՆ ԱՆՁԱՆՑ ԿՈՂՄԻՑ ՎՃԱՐՎԱԾ ԵԿԱՄՏԱՅԻՆ ՀԱՐԿԻ ԳՈՒՄԱՐՆԵՐԻ ՓՈԽՀԱՏՈՒՑՄԱՆ
1. Սույն կարգով կարգավորվում են Հայաստանի Հանրապետության հարկային օրենս​գրքի 160-րդ հոդ​վածի համաձայն, Հայաստանի Հանրապետության ռեզիդենտ ֆինան​սա​կան կազմակերպությունից ստացված և փաստացի բնակարանի ձեռքբերմանը կամ անհա​տա​կան բնակելի տան կառուցմանն ուղղված հիպո​տե​կային վարկի (այսուհետ՝ հիպո​տե​կային վարկ) սպասարկման համար վճարվող տոկոս​ների (այսուհետ՝ տոկոս) գումար​ների չափով ֆիզիկական անձանց բացառությամբ վարձու աշխատող չհամարվող անհատ ձեռ​​նարկատիրոջ ու նոտարի օրենքով սահմանված կար​գով վճարված (այդ թվում` հար​կային գոր​ծակալի միջոցով գանձված) եկամտային հարկը փոխ​հատուցելու հետ կապված հարա​բերությունները:

2. Սույն կարգը տարածվում է Հայաստանի Հանրապետության տարածքում կառուց​ված կամ կառուցվող բազմաբնակարան բնակելի շենքում անմիջապես կառուցապատողից, ինչպես նաև պետության և (կամ) համայնքի կողմից իրականացվող բնակարանային ապա​հո​վության ծրագրի շրջանակներում պետությունից կամ համայնքից բնակարան ձեռք բերող կամ Հայաստանի Հանրապետության տարած​քում անհա​տական բնակելի տուն կառուցող վարձու աշխատողների (այսուհետ՝ վարկառու) վրա՝ վերջիններիս կողմից սույն կարգի 5-րդ կետով սահ​ման​ված փաստաթղթերը կառուցված կամ կառուցվող բազմաբնակարան բնա​կելի շեն​քի կամ անհատական բնակելի տան գտնվե​լու վայրի հարկային մարմին (այսու​հետ` հարկային մարմին) ներկա​յացվ​ելու դեպքում: Սույն կարգի կիրառ​​​​ման իմաստով վարկառու է հանդի​սա​նում նաև վար​ձու աշխատող հանդ​իսացող հիպոտեկային վարկի համավար​կա​ռուն` բնա​կարանի (անհա​տա​կան բնակելի տան) սեփա​կա​նատեր (համասե​փա​կանատեր) հան​​դի​սա​նալու դեպ​քում:
3. Եթե հաշվետու եռամսյակի ընթացքում վարձու աշխատողին աշխա​տա​վարձը և դրան հավասարեցված վճարումները հաշվարկել են միաժամանակ մի քանի գոր​ծա​տուներ, սակայն այդ գործատուներից որևէ մեկի, իսկ հարկային գործակալ չհանդիսացող գործա​տու​ների մոտ աշխատող վարձու աշխատողների դեպքում վարձու աշխատողի կողմից հաշ​վետու եռամսյակի ամիս​ների համար ներկայացված եկամտային հարկի հաշվարկում հաշ​վարկված եկամտային հարկի գումարը մարված չէ կամ մարված է մասնակի, ապա վար​կառուին այդ գործատուի պահած եկամտա​յին հարկի փոխհատուցումը կատարվում է սույն կար​գին համապա​տաս​խան այդ պար​տա​վորությունների ամբողջական մարումից հետո՝ վարկա​ռուի կողմից սույն կարգի 5-րդ կետի 1-ին ենթակետով սահմանված դիմումը ներկայացվելուց հետո:

4. Վարձու աշխատողին հաշվետու եռամսյակի որևէ ամսում հաշվարկված աշխա​տա​վար​ձից և դրան հավասարեցված վճարումներից տարբերվող այլ հարկվող եկամուտներ վճարված լինելու դեպքում այդ եկամուտների մասով հաշվարկված և վճարված եկամտային հարկի գումարները փոխհատուցման ենթակա չեն:

5. Հարկային մարմնի կողմից հիպոտեկային վարկի վճարված տոկոսների չափով առաջին անգամ եկամտային հարկի գումարների փոխհատուցման նպատակով վարկառուն հարկային մարմին է ներկայացնում հետևյալ փաստաթղթերը և դրանց լուսապատճենները`

1) եկամտային հարկի փոխհատուցման համար հարկային մարմնի կողմից սահ​ման​ված ձևի դիմում` վարկառուի բնակության վայրի հասցեի, կոնտակտային տվյալների, վար​կա​ռուին փոխհատուցվող եկամտային հարկի գումարները փոխանցելու համար բանկի անվանման և հաշվի համարի նշումով, ինչպես նաև աշխատա​վարձը և դրան հավասա​րեց​ված վճարումը վճարած գործատուի անվանումը և ՀՎՀՀ-ն,

2) վարկառուի անձը հաստատող փաստաթուղթ` Հայաստանի Հանրապետության քաղա​​քացու անձնագիրը կամ, առկայության դեպքում, նույնականացման քարտը, կամ Հայաս​տանի Հանրապետությունում բնակության իրավունք (կացության կարգավիճակ) ունե​ցող օտարերկրյա քաղաքացու և քաղաքացիություն չունեցող անձի` Հայաստանի Հան​րա​պե​տու​​թյունում բնակվելու իրավունքը հաստատող փաստաթուղթը, կամ փախստականի կար​գա​​վիճակ ունեցող անձի` կոնվենցիոն ճամփորդական փաստաթուղթը,

3) վարկառուի հանրային ծառայությունների համարանիշը կամ հանրային ծառա​յու​թյուն​ների համարանիշ չունենալու մասին տեղեկանքի համարը, ՀՎՀՀ-ն (առկայության դեպ​քում),

4) հիպոտեկային վարկի տրամադրման պայմանագրի բնօրինակ կամ այդ պայմա​նագրի նոտարական կարգով վավերացված պատճեն և գրավադրված գույքի սեփա​կա​նու​թյան (կամ գրավադրված գույքի նկատմամբ իրավունքի) պետական գրանցման վկայական.

5) հիպոտեկային վարկը տրամադրած՝ Հայաստանի Հանրապետության ռեզիդենտ ֆինանսական կազմակերպության կողմից տրված տեղեկանք հաշվետու եռամսյակում վարկառուի կողմից վճարված տոկոսների (բացառությամբ սուբսիդավորման հաշ​վին վճարված) գումարների մասին՝ բացառությամբ այն դեպքերի, երբ վարկառուն համա​ձայ​նություն է տվել ԱՔՌԱ վարկային բյուրոյին՝ Հայաստանի Հանրապետության կառավա​րու​թյանն առընթեր պետական եկամուտների կոմիտե ներկայացնել տեղե​կատ​վու​թյուն տվյալ վարկառուի կողմից հաշ​վե​տու եռամսյակի ընթացքում վճարված տոկոս​ների մասին:
6) Հայաստանի Հանրապետության տարածքում կառուցված կամ կառուցվող բազմա​բնա​​կարան բնակելի շենքը կառուցապատողի կողմից տրված տեղեկանք բնակարանն անմիջապես կառուցապատողից ձեռք բերված լինելու մասին, կամ անհատական բնակելի տան շինարարության թույլտվություն,

7) Հայաստանի Հանրապետության տարածքում կառուցված կամ կառուցվող բազ​մա​բնակարան բնակելի շենքում բնակարանի առքուվաճառքի կամ գույքի գնման իրավունքի պայմանագիր,

8) վարձու աշխատողի համար գրանցման հայտում և (կամ) եկամտային հարկի հաշվարկում ներառվելիք` անձին վերաբերող տեղեկատվությունը օրենսդրությամբ որպես սահմանափակ օգտագործման ենթակա տեղեկատվություն սահմանված լինելու դեպքում` հաշվետու եռամսյակի ընթացքում հաշվարկված աշխատավարձի և դրան հավա​սա​րեցված վճարների և դրանցից հաշվարկված ու պետական բյուջե վճարված եկամտային հարկի գումարների վերաբերյալ գործատուի կողմից հաստատված տեղեկանք:

6. Հետագա հաշվետու եռամսյակներում վճարված եկամտային հարկի գումար​ները փոխհատուցելու համար վարկառուն հարկային մարմին է ներկայացնում եկամտային հարկի փոխհատուցման համար հարկային մարմնի կողմից սահ​մանված ձևի դիմում՝ ապահովելով միայն սույն կարգի 5-րդ կետի 5-րդ և կամ 8-րդ ենթակետով սահմանված պահանջ​ները, եթե մինչև այդ ներկայացված՝ սույն կարգի 5-րդ կետով պահանջվող տեղեկատվությունը մնացել է անփոփոխ:

7. Սույն կարգի 5-րդ կետում նշված փաստաթղթերում առկա տեղեկատվության փոփո​խու​թյունների դեպքում վարկառուն պարտավոր է փոփոխության կատարման եռամսյակին հաջորդող ամսվա 20-ից ոչ ուշ դրա մասին տեղեկացնել հարկային մարմնին՝ ներկա​յաց​նե​լով փոփոխությունները հավաստող փաստաթղթերը: 

8. Եկամտային հարկի փոխհատուցման մասին դիմումը մերժվում է, եթե այն ներ​կա​յաց​նելու պահին համապատասխան եռամսյակի ընթացքում տվյալ վարձու աշխատողին վճարվող աշխատավարձից և դրան հավասարեցված վճարումներից հաշվարկված եկամտա​​յին հարկի գումարներն ամբողջությամբ մարված չեն, և (կամ), եթե չեն ներ​կա​յաց​վել սույն կարգի 5-7-րդ կետերով պահանջվող փաստաթղթերը: Եկամտային հարկի փոխ​հա​տուցման մասին դիմումը հարկային մարմնի կողմից մերժվելու դեպքում դիմումը ներկա​յաց​նելուն հաջորդող հինգ աշխատանքային օրվա ընթացքում մերժման հիմքերի մասին ծանուցվում է վարկառուին:

9. Եկամտային հարկի փոխհատուցման մերժման հիմքերի բացակայության դեպքում հարկային մարմինը դիմումը ներկայացնելուն հաջորդող հինգ աշխատան​քա​յին օրվա ընթաց​քում կազմում է տվյալ հաշվետու եռամսյակի համար փոխ​հա​տուց​վող գումարի վերաբերյալ հարկային մարմնի կողմից սահմանված ձևի եզրակացություն և ուղարկում է վերադաս հարկային մարմին` եզրակացությունների հիման վրա փոխհա​տու​ցումը, օրենքով սահմանված պահանջներին համապատասխան, կատարելու հանգա​մանք​ներն ստուգելու և հաշվառում իրականացնելու համար:

10. Կատարվող փոխհատուցումը վերադաս հարկային մարմնի կողմից ընդունվելու դեպքում ոչ ուշ, քան եզրակացությունն ստանալու օրվան հաջորդող հինգերորդ աշխատան​քա​յին օրը գանձապետարան է ներկայացվում վճարման հանձնարարական: Վերադաս հար​կային մարմնի կողմից եկամտային հարկի փոխհատուցումը մերժվելու դեպքում եզրա​կա​ցությունն ստանալու օրվան հաջորդող հինգ աշխատանքային օրվա ընթացքում եզրա​կա​ցու​թյունը, մերժ​ման հիմքերի նշումով, վերա​դարձվում է այն ներկայացրած հար​կային մար​մին՝ մերժման հիմքերի մասին վարկառուին ծանուցելու համար:

11. Փոխհատուցվող գումարը վարկառուին փոխանցելու նպատակով հարկային մարմնի կողմից գանձապետարան ներկայացվող վճարման հանձնարարականում նշվում են հետևյալ տվյալները`

1) վարկառուի անունը, ազգանունը,

2) վարկառուի հանրային ծառայությունների համարանիշը կամ հանրային ծառա​յու​թյուն​ների համարանիշ չունենալու մասին տեղեկանքի համարը, ՀՎՀՀ-ն (առկայության դեպ​քում),

3) հաշվետու եռամսյակը, որին վերաբերում է փոխհատուցվող գումարը,

4) վարկառուի բանկի անվանումը և հաշվի համարը,

5) փոխհատուցվող գումարի չափը,

6) տվյալ հաշվետու եռամսյակի համար փոխհատուցվող գումարի վերաբեր​յալ կազմված եզրակացության համարը,

7) եկամտային հարկի հաշվեհամարը, որից պետք է փոխհատուցվի գումարը: 

12. Հանձնարարականը ներկայացնելու օրվանից հետո երեք աշխատանքային օրվա ընթացքում փոխհատուցվող գումարը փոխանցվում է վարկառուի բանկային հաշվին:

 
Հիմնավորում
«Հիպոտեկային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների փոխհատուցման կարգը սահմանելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը ՀՀ հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​​կանի հոկտեմբերի 4-ին ընդունված՝ ՀՀ հարկային օրենս​գրքի 160-րդ հոդ​վածի համա​ձայն, հիպոտեկային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների փոխհա​տու​ցելու կարգը սահմանում է ՀՀ կառա​վա​​րու​թյունը:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու ՀՀ հարկային օրենսգիրքը, որով ուժը կորցրած է ճանաչվելու Եկամտային հարկի մասին ՀՀ օրենքը և համապատասխանաբար եկամտային հարկի վերա​դարձի գործընթացը կարգա​վորող գործող կարգը: Այս առումով, ՀՀ հարկային օրենսգրքի ուժի մեջ մտնելուց հետո ստացվելու է այնպես, որ հիպոտեկային վարկի սպա​սարկման համար վճարված տոկոսները եկամտային հարկի գումարներից փոխհա​տու​ցելու գործընթացը կարգավորված չէ:

3.  Առկա խնդիրների առաջարկվող լուծումները. Նախագծով առաջարկվում է սահ​մա​​նել ՀՀ հարկային օրենսգիրքը ուժի մեջ մտնելուց հետո հիպոտեկային վարկի սպա​սարկման համար վճարված տոկոսների գումարների չափով վճարված եկամտային հարկի գումարները պե​տա​կան բյուջեից փոխ​հա​տու​ցելու կարգը:

4. Կարգավորման առարկան. Նախագծի կարգավորման առարկան հիպոտեկային վար​կի սպասարկման համար վճարված տոկոսների գումարների չափով վճարված եկամտա​յին հարկի գումարները պետական բյուջեից փոխ​հա​տու​ցելու կարգն է:
5. Նախագծի մշակման գործընթացում ներգրավված ինստիտուտները և անձինք. Նախա​գի​ծը մշակվել է ՀՀ ֆինանսների նախարարության կող​​մից: 

6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​​​ման արդ​յուն​​քում ակնկալվում է կարգավորել 2018 թվականի հունվարի 1-ից հետո հիպոտեկային վարկի սպասարկման համար վճարված տոկոսների գումարները եկամտա​յին հարկի գումար​ներից փոխհատուցելու գործընթացը իրականացնելու հետ կապված հարա​​բերությունները: Նախագծով, մասնավորապես, առաջարկվում է սահմանել, որ եկամտային հարկի գումարների փոխհատուցման նպատակով վարկառուն հարկային մարմին է ներկայացնում հետևյալ փաստաթղթերը և դրանց լուսապատճենները`
1) եկամտային հարկի փոխհատուցման համար հարկային մարմնի կողմից սահ​ման​ված ձևի դիմում,
2) վարկառուի անձը հաստատող փաստաթուղթ,
3) վարկառուի հանրային ծառայությունների համարանիշը կամ հանրային ծառա​յու​թյուն​ների համարանիշ չունենալու մասին տեղեկանքի համարը, ՀՎՀՀ-ն (առկայության դեպ​քում),

4) հիպոտեկային վարկի տրամադրման պայմանագրի բնօրինակ կամ այդ պայմա​նագրի նոտարական կարգով վավերացված պատճեն և գրավադրված գույքի սեփա​կա​նու​թյան (կամ գրավադրված գույքի նկատմամբ իրավունքի) պետական գրանցման վկայական.

5) հիպոտեկային վարկը տրամադրած՝ ՀՀ ռեզիդենտ ֆինանսական կազմակեր​պու​թյան կողմից տրված տեղեկանք հաշվետու եռամսյակում վարկառուի կողմից վճարված տոկոսների գումարների մասին,
6) ՀՀ տարածքում կառուցված կամ կառուցվող բազմա​բնա​կարան բնակելի շենքը կառուցապատողի կողմից տրված տեղեկանք բնակարանն անմիջապես կառուցապատողից ձեռք բերված լինելու մասին, կամ անհատական բնակելի տան շինարարության թույլտվություն,

7) ՀՀ տարածքում կառուցված կամ կառուցվող բազ​մա​բնակարան բնակելի շենքում բնակարանի առքուվաճառքի պայմանագիր:
Հարկային մարմինը դիմումը ներկայացնելուն հաջորդող հինգ աշխա​տան​քա​յին օրվա ընթացքում կազմում է տվյալ հաշվետու եռամսյակի համար փոխ​հա​տուց​վող գումարի վերա​բեր​յալ հարկային մարմնի կողմից սահմանված ձևի եզրակացություն և ուղարկում է վերա​դաս հարկային մարմին: Կատարվող փոխհատուցումը վերադաս հար​կային մարմնի կողմից ընդուն​վելու դեպքում ոչ ուշ, քան եզրակացությունն ստանալու օրվան հաջորդող հինգերորդ աշխատան​քա​յին օրը գանձապետարան է ներկայացվում վճարման հանձնարարական: Հանձնարարականը ներկայացնելու օրվանից հետո երեք աշխատան​քա​յին օրվա ընթաց​քում փոխհատուցվող գումարը փոխանցվում է վարկառուի բանկային հաշվին:

Տեղեկանք
«Հիպոտեկային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների փոխհատուցման կարգը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հիպոտեկային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների փոխ​հա​տուց​ման կարգը սահմանելու մասին» ՀՀ կառավարության որոշման նախագծի ընդուն​մամբ անհրաժեշտություն կառաջանա ընդունել ՀՀ ԿԱ ՊԵԿ-ի նախագահի հրաման:

Եզրակացություն

«Հիպոտեկային վարկի սպասարկման համար վճարված տոկոսների գումարների չափով 

ֆիզիկական անձանց կողմից վճարված եկամտային հարկի գումարների փոխհատուցման կարգը սահմանելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Հիպոտեկային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների փոխ​հա​տուց​ման կարգը սահմանելու մասին» ՀՀ կառավարության որոշման նա​խա​գծի ընդուն​​​մամբ պետա​կան բյուջեի եկա​մուտ​ների նվազեցում կամ ծախսերի ավե​լա​ցում չի ակն​կալ​​​​վում:

ԱՄՓՈՓԱԹԵՐԹ

«Հիպոտեկային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների փոխհատուցման կարգը սահմանելու մասին» ՀՀ կառավարության որոշման նախագծի վերաբերյալ ֆինանսատնտեսական նախա​րա​​րա​​կան կոմի​տեում ներկայացված առա​ջար​կու​թյունների, դրա ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Ֆինանսատնտեսական նախա​րա​​րա​​կան կոմիտե 

02.10.2017թ. 


	Առաջարկվում է նախագծի 2-րդ կետը հանել:
	Ներկայացված նկատառումները ընդունելի են:
	Նախագծի 2-րդ կետը խմբագրվել է և սահմանվել է, որ 2014, 2015, 2016 և 2017 թվականների հաշվետու եռամսյակների համար վճարված եկամտային հարկի գումարները վերադարձվում են նախագծով սահմանված կարգով:

	
	Առաջարկվում է նախագծի 1-ին կետի 1-ին ենթակետով սահմանվող հավելվածի 5-րդ կետի 7-րդ ենթակետում եկամտային հարկի գումարների վերադարձման համար հարկային մարմին կարող է ներկայացվել նաև գույքի գնման իրավունքի պայմանագիր:
	Ընդունվել է:
	Նախագծի 1-ին կետի 1-ին ենթակետով սահմանվող հավելվածի 5-րդ կետի 7-րդ ենթակետում կատարվել է համապատասխան լրացում:


